
REPUBLIKA E KOSOVËS/ REPUBLIKA KOSOVA / REPUBLIC OF KOSOVO

KOMUNA E GJAKOVËS

OPŠTINA DJAKOVICA / MUNICIPALITY OF GJAKOVA

KUVENDI KOMUNËS GJAKOVË

Komiteti për Komunitete

01 Nr.060/01-6888/ 2018 

Dt.29.03.2018
P R O C E S V E R B A L

Nga mbledhja e dytë e Komitetit për Komunitete të Komunës së Gjakovës, e mbajtur me dt. 29.03.2018,  me fillim në orën 10:00, në  sallën e vogël të Kuvendit.

Mbledhjen e kryesoi: Kryesuesesja e Komitetit për Komunitete znj. Elvana Qorri .
Në mbledhje marrin pjesë, znj. Elvana Qorri, z. Senad Gushani, z. Fadil Podrimja znj. Ifeta Jakupi, znj. Dafina Syla, z. Jusuf Osmani, znj. Edi Puka Gaxha, znj. Mimoza Shala.

Munguan: 
Të pranishëm të tjerë: z. Bernard Frrokaj z. Armend Behluli përfaqësues i ZKKK, përfaqësuesit nga OSBE-ja, të KAD-it dhe të UNHACR-it dhe përfaqësuesit e mediave, dhe të Zyrës për Informim  .

Kryesuesja: Sot e kemi mbledhjen e dytë të komitetit  për Komunitete  për vitin 2018 të pranishëm në këtë mbledhje jemi të gjithë anëtaret e komitetit, andaj meqenëse ekziston Kuorumi po fillojmë  me mbledhjen, Ftesën me rend  dite e keni marrë me kohë andaj a ka dikush ndonjë diskutim sa i përket rendit të ditës .

Meqenëse nuk keni diskutime e  qes në Votim  rendin e ditës  sipas ftesës që e keni marrë

Nga anëtarët e pranishëm unanimisht u votua pro rendit të ditës 
Për këtë mbledhje u miratua ky:
R e n d   D i t e

1. Shqyrtimi i Procesverbalit nga mbledhje e kaluar e Komitetit për Komunitet

2. Raporti i Zyrës Komunale për Komunitete Kthim-së 

3. Informata nga Drejtori  i DKA-së për përfshirjen e komuniteteve jo shumice ne sistemin shkollore dhe punësimi i tyre ne Institucionet Shkollore ne komunën e Gjakovës .
4. Të ndryshme.  
1. Pika e Parë e Rendit të Ditës: Shqyrtimi i Procesverbalit nga mbledhja e kaluar e Komitetit për Komunitete .

Kryesuesja:  A ka dikush ndonjë vërejte apo sugjerim sa i përket procesverbalit nga mbledhja e kaluar e Komitetit për komunitete. 
Meqenëse nuk ka diskutime e qes ne Votim procesverbalit nga mbledhja e kaluar e Komitetit për komunitete. Kush është për , Kundër , abstenim.

Nga anëtarët e  Komitetit Unanimisht u miratua Procesverbali .
2. Pika e Dytë e Rendit të Ditës: Raporti i Zyrës Komunale për Komunitete Kthim-së 

Kryesuesja: Për këtë pikë e kemi paraparë Raporti i Zyrës Komunale për Komunitete Kthim, dhe e ftojmë z. Armend Behluli që ta merr fjalën . 
z. Armend Behluli: Zyrat Komunale për Komunitete dhe Kthim duke u bazuar në rregulloren Nr. 02/2010 për gjatë periudhës Janar – Dhjetorë 2017 (një vjeçare) ka kryer punë të cilat kanë ndikim të drejtpërdrejt në promovimin dhe mbrojtjen e të drejtave të komuniteteve; në qasjen e barabartë të tyre në shërbimet publike; në bashkërendimin e procesit të kthimit dhe ri integrimit në mënyrë që kthimi dhe ri integrimi të jenë sa më të qëndrueshëm.

Edhe pse me vështirësi financiare gjatë vitit 2017 rëndësi të posaçme iu është kushtuar ndërtimit të shtëpijave për rastet e rënda të banimit, si dhe për kthimin e personave të zhvendosur nga Mali I Zi, ku gjatë këtij viti janë ndërtuar 7 shtëpi për të kthyerit nga Mali I Zi nga IOM me fonde të Ministrisë për komunitete dhe kthim si dhe 5 shtëpi nga DRC-ja me fonde të Ambasadës Britanisë. Ndërsa sa I përket Riatdhesimit (kthimi nga vendet e BE-së), gjatë këtij viti ka pas rënje të të kthyerve krahasuar me vitin paraprak në 2017 janë kthyer 244 persona.

Ndërsa me programin për stabilizim të komuniteteve përmes fondeve të BE-së me implementues të IOM kemi përkrahur një biznese individuale të komunitetit Egjiptian si dhe një projekt në shkollën e mesme Nexhmedin Nixha rregullimin e kabinetit të arteve dhe dizajnit. 

Po ashtu Komuna e Gjakovës gjatë këtij viti e hartoj planin lokal të veprimit për Përfshirjen e komuniteteve Romë, Ashkali dhe Egjiptian në Komunën e Gjakovës  2018 -2022, plan ky I cili është mbështetur nga projekti KEEN. Ky plan veprimi është bazuar kryesisht në sygjerimet, kërkesat dhe kontributet e përfaqësuesve të ndryshëm nga Komuna e Gjakovës, të cilët janë caktuar nga vet komuna, si zyrtarë të drejtorive të ndryshme komunale, si dhe përfaqësues të OJQ-ve dhe të grupeve avokuese që merren me çështjet e komuniteteve në komunën e Gjakovës të cilët e kanë përbërë Grupi punës për hartimin e këtij plani të veprimit I cili përfshinë katër fusha siç janë: arsimi, punësimi dhe mirëqenia sociale, shëndetësia dhe banimi përmes të cilëve pritet të përmirësohet gjendja e komuniteteve përmes zbatimit të këtij plani. Plani pritet të shkojë për procedim për votim në Asamblenë komunale në fillim të vitit 2018.Përkunder këtyre punëve, mbeten edhe shumë sfida sidomos me strehim të komuniteteve si raste të rënda sociale, pastaj punësimi, çështjet sociale për të cilët nuk po gjendet përkrahje nga niveli i institucioneve qendrore, ku njëherit shihet edhe zbehje bashkëpunimi ne mes nivelit lokal dhe qendror për gjatë këtij viti, me shpresë që do të kemi koordinim më të mirë në këtë aspekt. 

Kryesuesja : Unë kam një pyetje lidhur me të kthyerit se sa janë përshtatur në sistemin e Arsimit dhe sa është numri i përgjithshëm i të rikthyerve.    
z. Armend Behluli: Sa i përket të kthyerve nga vendet e BE-së asnjë fëmije nuk është qe e ka braktisur mësimin ose nuk e ka vazhduar atë edhe pse kemi probleme, mirëpo Ministria e Arsimit e ka rregulluar këtë çështje qe këta nxënës të vazhdojnë mësimin në atë klasë qe kanë qenë kur janë kthyer. Probleme ka me së shumti nga personat qe kthehen nga Mali i Zi, mirëpo  Drejtoria komunale e Arsimit e ka angazhuar arsimimin për këtë kategori në klasë të veçanta. Problem tjetër qe duhet të ceket është edhe mos sigurimi i transportit për katër nxënës të komuniteteve nga fshati Netic për në shkollën në Cermjan. 
z. Bislim Hoti: A ka ende familje nga komuna e Gjakovës qe janë të vendosur në Mal të Zi, sepse qe disa vite po ballafaqoheni vetëm me personat e kthyer nga Mali Zi dhe po anashkalohen shumë probleme qe kanë komunitetet e komunës se Gjakovës.

z. Armend Behluli: Kthimi nga Mali i Zi ka filluar ne vitin 2015 dhe sipas UNHACR-it, janë edhe dhjetë familje qe jetojnë në Mal te Zi dhe duhet të kthehen  në komunën e Gjakovës. Ministria për komunitete dhe kthim ka premtuar qe në Gjakovë do të nderohen edhe 20 (njëzet) shtëpi për familjet me raste sociale. 

z. Beslim Hoti: Me qe tani janë edhe dhjetë familje kërkojmë qe të kryhet ky proces dhe mos të mbesim peng i këtyre familjeve. 
znj. Ifeta Jakupi: Qe disa vite po diskutojmë për problemin e të kthyerve nga Mali i Zi, andaj këta persona qe janë nga komuna e Gjakovës, a i kanë pasur shtëpitë e veta para se të largohen nga Kosova, si dhe për dhjetë familjet qe jetojnë ënde në Mal të Zi a i kanë pronat e veta në komunën e Gjakovës.

z. Senad Gushani: Për familjet  qe kthehen nga vendet e BE-së, i kanë të siguruar çështjen           e pagesës se qerasë për 12 muaj, mirëpo pas kalimit të kësaj periudhe kohore si të veprojnë këto familje te cilat nuk kanë mundësi qe të sigurojnë strehimin.
z. Armend Behluli: Këtë çështje e ka rregulluar Ministria e Punëve të Brendshme i cila pas 12 muajve i ka programet e biznesit dhe përpjekët  qe këto familje të zhvillojnë biznesin dhe të vet mbahen.

znj. Ifeta Jakupi: Si është gjendja për dy shtëpi të cilat para një kohe janë djegur në Gjakovë.

z. Armend Behluli: Njëra shtëpi është ndërtuar me ndihmën e komunës dhe organizatave si dhe njerëzve vullnet mirë, ndërsa tjetra ende jo.

znj. Eli Puka: Unë mendoj se vetëdijesimi i prindërve është çështje kryesore dhe ne të gjithë duhet të angazhohemi qe te gjejmë forma dhe mundësi për komunikim dhe vetëdijesim të prindërve, sepse kjo gjë është shumë e rëndësishme për të ardhmen e këtyre  komuniteteve.

3. Pika e tretë e rendit te ditës: Informata nga Drejtori  i DKA-së për përfshirjen e komuniteteve jo shumicë në sistemin shkollor dhe punësimi i tyre ne Institucionet Shkollore në komunën e Gjakovës.
Kryesuesja: Për këtë pik të rendit të ditës e kemi informatën nga DKA-ja për përfshirjen e komuniteteve, andaj e falënderojmë drejtorin z. Bernard Frrokaj të cilin e ftojmë te merr fjalën.

z. Bernard Frrokaj: Ne e dimë se nuk jemi shoqëri e zhvilluar në atë masë sa qe janë të plotësuara te gjitha nevojat mirëpo jemi duke u angazhuar në vazhdimësi qe të bëjmë me të mirën e mundshme sidomos për vijimin e nxënësve në shkolla në mënyrë qe të gjithë pa dallim të ndjekin mësimet. Sa i përket punësimit të komuniteteve këtu vlejnë rregullat e përgjithshme të përcaktuara me ligj dhe udhëzime administrative dhe qe kërkohen kualifikime dhe kritere përkatëse të cilat rregulla ne nuk mundem ti ndryshojmë ose ndërhymë ne ndryshimin e tyre, sepse janë të përcaktuara nga niveli qendror dhe vlejnë për të gjithë pa dallim se cilit komunitet i takon, kështu qe unë mendoj se ju si përfaqësues të këtyre komuniteteve duhet të angazhoheni qe ti nxitni të aplikojnë në konkurset që hapen në institucionet publike dhe të bëhen pjesë e proceseve në të gjitha sektorët, e jo të kërkoni qe të favorizohen në kundërshtim me rregullat demokratike.  

z. Bislim Hoti: Për çështjen e punësimit u tha se duhet te motivohen dhe unë mendoj se komunitet kanë nevojë për përkrahje dhe veprim  për shkak se te gjitha institucionet publike duhet te kenë një përqindje të të punësuarve nga radhët e komuniteteve dhe kjo përqindje nuk është përmbushur as për se afërmi.
znj. Mimoza Shala: Unë jam shumë e zhgënjyer me punën e këtij komiteti, kryesuesja duhet të jetë me e angazhuar, të dal në teren dhe të jetë me e informuar për problemet qe kanë komunitetet sidomos për dhunë ndaj grave, gjithashtu për rastet e fëmijëve të vdekur. Pajtohemi me atë qe u tha se duhet të angazhohemi me shumë të gjithë për arsimimin e fëmijëve dhe kërkoj të gjinden forma, të ndëshkohen të gjithë ata prind qe i pengojnë fëmijët në vijimin e mësimeve, si dhe kërkoj sqarime lidhur më mjetet financiare të përfituara nga radio prosperiteti se si është bërë kjo ndarje e mjeteve dhe cilat kritere janë kërkuar.

Znj. Dafina Syla: Sa i përket kërkesës për për punësim ne sektorin e Arsimit  është e pamundur te realizohet sepse kërkohet kualifikimi i duhur dhe nuk kem i mundësi qe të bëjmë shkelje ne këtë çështje por kërkohet nga ne te gjithë te kemi një angazhim me te madh dhe te gjejmë një zgjidhje te pranueshme.                                               

z. Senat Gushani: Në vitin 2015 Ministria e Arsimit ka miratuar mendimin për lejimin  e Arsimit ne gjuhën Rome, mirëpo tani nuk është duke u realizuar ky mësim dhe pyetja ime është se a është e gatshme Drejtoria e Arsimit qe te realizoj këtë mësim dhe gjatë punës sime ne teren e kam vërejtur se ne shkollën Ali Hasi ne fsh. Cermjan nuk janë duke e vijuar mësimin për shkak se nuk e kanë të siguruar transportin.

z. Bernard Frrokaj: Sa i përket çështjes se transportit te katër nxënësve nga fsh. Netic për në shkollë për këtë çështje është dashur te njoftohet Drejtoria e Arsimit dhe tani po ju zotohem qe do të bëjmë një zgjidhje te pranueshme edhe për këtë çështje , ndërsa sa i përket mësimit ne gjuhën Rome, bashkërisht do te angazhohemi dhe ne kuadër të legjislacionit ne fuqi do te gjejmë një zgjidhje të pranueshme.
Znj. Edi Puka: Sa i përket  çështjes se edukimit të komuniteteve dhe problemeve tjera duhet te organizohen kampanja vetëdisuese dhe të angazhohemi të gjithë për këtë çështje. 
Kryesuesja:  meqenëse nuk ka diskutime të tjera e shpalli të mbyllur këtë mbledhje .
Mbledhja përfundojë në ora 11:30
 Procesmbajtës                                                                              Kryesuesja e Komitetit 
________________                                                                         _____________________
 Burim Bajrami                                                                                   znj. Elvana Qorri 

